
Кереш.
XIX йөздә татар халкының үзаңында, иҗтимагый- тарихи күзаллавында билгеле бер үзгәрешләр туа.Үткән тарих белән кызыксыну, мөстәкыйль фикерләүне һәм эш-гамәлне яклау, башка халыкларның рухи мирасына игътибар көчәю-шуның ачык билгесе. Бу чор татар иҗтимагый һәм рухи фикер хәрәкәтенең башында Хөсәен Фәезханов, Шиһабеддин  Мәрҗани,  Габденнасыйр Курсави кебек мәшһүр затлар арасында якташыбыз, галим, педагог, язучы, мәгърифәтче һәм башка исем- дәрәҗәләргә ия булган К. Насыйри хезмәтләре дә игътибарга лаеклы. 

 Мин бу рефератта халкыбызның күпгасырлык тарихи – мәдәни мирасын кайтару өлкәсендә гаять акыллы эшләгән киң колачлы талантлы галим, язучы, тәрҗемәче, мәгърифәтче К. Насыйри иҗатында тәрбия мәсьәләләрен билгеләүне, аның “ Китап  әт-тәрбия”, “ Тәмәке тартучының хәле”, “ Тәрбия”, Балаларга тәгълим бирмәк”, “Бала тәрбия кылучы хатыннарга ихинәт”әсәрләре аша хәзерге яшьләргә әдәплелек, әхлаклылык сыйфатлары тәрбияләүне максат итеп куйдым.
 Журналистлар, зыялы шәхесләребез бу галим эшчәнлегенә зур игътибар белән карыйлар һәм югары бәялиләр. Аның хезмәтләре һаман да  һәрдаим гәҗит-журнал битләрендә чыгып килә.  
 Рефератны язган вакытта шушы төр хезмәтләрне файдаландым. Эш барышында, әлбәттә, галимнең мәкаләләре белән дә танышып чыктым. Минемчә, халык үзенең күренекле ул-кызларының тормыш юлын, эшчәнлеген белергә тиеш. Бу хезмәт тә шул хакыйкатне истә тотып язылды.                                                                                                                
                                  II. “ Тәрбия” сүзенең мәгънәсе.

 “ Тәрбия” сүзе үзе генә дә гаять зур гуманлылык мәгънәсенә ия.
Тәрбияләү һәм тәрбия бирү- киләчәк буынга гуманлы карашта булу ул.Укыту- тәрбияләү барышында төрле кисәтүләр, хәтта сүзне катырак, кискенрәк итеп әйтүләр дә булырга мөмкин. Ләкин ни генә булмасын: бала ул- иң беренче чиратта кеше һәм аның белән нәкъ менә кешеләрчә сөйләшә белү шарт.
 Тәрбия проессы кешенең тулысынча шәхес буларак формалашуы ул.
 Тәрбия – кешенең максаты бала шәхесенең барлык эчке табигый көчләрен хәрәкәткә китерүдән, аны физик һәм рухи яктан әзерләгән яңа җәмгыять шартларында әхлакый шәхес буларак, эш итә алучы ирекле бер зат итеп тәрбияләүдән гыйбарәт.

Татар мәгрифәтчелегендә үзәк урынны кеше, аның табигате һәм шәхеснең формалашу шартлары проблемасы алып тора. Мәгърифәтчелек вәкилләре хәрәкәте кешене кимсетүгә каршы чыктылар, хезмәт кешесенә бары тик ярлылык, наданлык һәм караңгылык вәгъдә итүче тәртипләргә ризасызлык белдерделәр. Алар кешеләргә бәхет һәм ирек булдыру турында хыялландылар.Әлбәттә, шушы юлны сайлап, халык арасында фәнни белемнәр тарату, кешеләрне әхлакый яктан камилләштерү юлын сайлап алдылар. Ә шушы бурычларны үтәп чыгуда аларга укыту һәм тәрбия эшенең куелышын яхшырту- зур әһәмияткә ия булган төп чара булырга тиеш иде.

 Татар мәгърифәтчелегендә дә уку- укыту һәм тәрбия мәсьәләләре үзәк урынны алган проблемалар рәтендә торды. Халыкка белем һәм тәрбия бирү прблемасын хәл итүдә, аны билгеле бер дәрәҗәгә күтәрүдә иң зур өлеш кертүче якташыбыз, галим, педагог һәм язучы Каюм Насыйри булды. Үзенең түземлелеге , нәтиҗәле иҗаты белән тел, әдәбият, фольклор, педагогика һәм башка бик күп төрле фәннәр буенча кырыктан артык әсәр биргән бу язучыны чын мәгънәсендә патриот дип атап була.Ул үзенең бөтен яшәешен, әдәби талантын халыкка хезмәт итүдә, татар халкын белем ягыннан күтәрүдә , агарту буенча гаять зур әһәмияткә ия булган хезмәтләрендә күрсәтә.

 Каюм Насыйри йөз татар мәгърифәтчеләре арасында иң алдынгысы һәм иң эшлеклесе. Төрле фәннәрнең нигезләре белән татар халкын үз ана телендә, беренче буларак, таныштыручы К. Насыйри була. Ул теге яки бу фән хакында мәгълүмат биргәндә, аны ничек тормышта файдалану якларын өйрәтүгә дә нык игътибар иткән.

 Тәрбия һәм белем бирү өлкәсендә мәгънәле фикерләрен К. Насыйриның фәнни әсәрләре белән танышканда бик күп урыннарда очратырга мөмкин.

 К. Насыйриның татар агарту- тәрбияләү буенча гаять зур урын тоткан календарьларында басылган мәкаләләре, нигездә балаларны укыту- тәрбия  итү эшләрендә булган җитешсезлекләрне, укыту эшләрен билгеле бер тәртипкә салу, дәреслекләрдән дөрес файдалану һәм шулай ук , үзен 5  мөгаллимлеккә багышлаган кешенең белем дәрәҗәсенең киң булуы белән беррәттән, тәрбия юлларын яхшы һәм тирәнтен белүен дә шарт итеп куя.
 Бөек мәгърифәтченең хәзерге көндә дә зур әһәмияткә ия булган, татар халкының йөзек кашына әйләнгән “ Китап әт-тәрбия”, “ Тәмәке тартучының хәле”, “ Балаларга тәгълим бирмәк”, “ Тәрбия”, “ Бала тәрбия кылучы хатыннарга ихинәт”, “ Аракы эчәргә гадәтләнгән кешеләргә бер-ике кәлимә сүз” дигән хезмәтләре бар. Аның бу әсәрләрендә төп проблема булып уку- укыту һәм тәрбия мәсьәләләре тора. Аның бу хезмәтләре яшь буынның тәрбияле, белемле һәм сәламәт булып үсүен күз алдында тотып язылганнар. Алар үз вакытында халыкны агарту бурычын үтәгәннәр. Шушы хезмәтләре белән беррәттән, К.Насыйри урта гасырларда рус педагогикасы ирешкән уңышларга таянып, тәрбия бирүне фәнни яктан нигезләде.
 Каюм Насыйри кешене реаль ихтыяҗларга һәм теләкләргә ия булган җирдә яшәүче зат итеп карый. Кешенең табигатен тирән итеп өйрәнеп, бөек мәгърифәтче аның хайваннар дөньясыннан аерылып торганын, әмма аның хайваннар белән охшашлыгын да күрсәтә. Ә хайваннардан аерган төп сыйфатларның акыл һәм тел икәнен аңлатып бирә. Шушы сыйфатларның тәрбия бирүдә хәлиткеч урын тооканын да мәгърифәтче ассызыклап әйтә. Бөек галим кешене шәхес булып камилләшүе өчен кешегә тәрбия бирүнең әһәмиятле состав өлешләре генә түгел, ә бәлки тагын ихтыяр, характер, әхлакый сыйфатлар тәрбияләнергә тиешлеген аңлатып яза.
 Тәрбия эшендә практик эшчәнлеккә җитди игътибар бирүне, хезмәт белән шөгыльләнүне, үз- үзеңне тәрбияләүне дә мөһим бурыч итеп куя. Ә инде кешедә хезмәт күнегүләре булдыру һәм һөнәргә өйрәнү – тәрбиянең иң мөһим һәм әһәмиятле состав өлеше икәнен әйтә. Тәрбиянең иҗтимагый характерда булуына һәм тәрбиянең эшчәнлегенә дә мәгърифәтче җитди әһәмият бирә. Ул һәр кеше тормышының максатын яхшы белергә тиеш, - дип саный. Галим яшәгән шул конкрет чорда, аның шәхес формалаштыруда мәктәпнең, һәр гаиләнең роле турында карашлары зур практик әһәмияткә ия булдылар. Шулай ук балаларны тәрбияләү эшендә табигый сәләтлелекнең әһәмиятен таный бөек галим һәм аның кешегә алладан бирелгән нәрсә итеп түгел, бәлки кеше табигатенең биологик һәм социаль продукты итеп карый.
 Гомерен тәрбия эшенә багышлаган тәрбияченең шәхесенә, аның әхлакый йөзенә һәм аның укыту эшенә, әзерлегенә К. Насыйри , гомумән, зур игътибар бирә.Тәрбия бирү һәм укыту эшенә бәйле һәм акыл ягыннан яхшы әзерләнгән булырга тиеш. Шуның өстенә укытучы балаларга аңлаешлы итеп сөйләргә, киң күңелле, түземле, тиз кызмаучан һәм әхлак сыйфатларының иң югарыларына ия булырга тиеш. Укытучының шәхси үрнәге, сүзе, киңәше укучы балалар өчен алыштыргысыз, бер дару. Укытучы тәрбияне, балалар белән аралашуны даими рәвештә алып бара, үзенең һәр хәрәкәте, һәр сүзе, һәр гамәле белән гуманлылык дәресләрен бирә. Бөек мәгърифәтченең укыту – тәрбия проблемаларына булган таләпләре мондый: аның фикеренчә, укырга. Белем алырга, үзендә тиешле әхлак сыйфатлары тәрбияләргә сәләтле булмаган кеше юк. Бары тик уку-укыту һәм тәрбия эшен тиешле дәрәҗәдә оештырырга гына кирәк. Шуннан чыгып ул тәрбия бурычларын билгели: 6
· балаларны җәмгыятьтәге әхлак кагыйдәләре, әхлак нормалары белән таныштыру, даими рәвештә хәбәрдар булуларына ирешү;
· балаларда әхлак төшенчәсе турында уңай тәҗрибә булуына ирешү;

· Балаларның хисләрендә , аңында, тәртибендә, әхлаклылык принципларына омтылыш тәрбияләү;

· Ирекле, һәряклап камил шәхеснең әхлакый идеалын балаларның тулысынча күзаллавында, шуңа омтылуында ирешү.

Бу таләпләр безнең көннәрдә дә беренче урында кала, чөнки дөрес тәрбия бирү бала яши торган җәмгыятькә бик нык бәйләнгән.

 Каюм Насыйри милләткә фидакарьләрчә хезмәт итә. Аның язган хезмәтләре милли тормышыбыз өчен бай хәзинә булып санала. Ул һәр кешене шәхес буларк тәрбияләргә һәм кабул итәргә чакыра. “Тәрбиягә бирелми торган укучылар булмас”, - дигән фикерне ассызыклап үтә. Аеруча ата- ана һәм укытучы бу өлкәдә үзләренең сәләтләрен күрсәтергә тиеш дип чаң сала. Һәр милләт кешесе үзенең гореф-гадәтләрен, традиияләрен саклап яшәгән чорда да Каюм бабай тәрбия мәсьәләләрен беренче урынга уздыра. Гыйбрәтле хәлләр аша акыл тупларга өнди.

“ Олуг мөгаллим” төп игътибарны телгә юнәлтә. Тел- тәрбия бирүнең төп предметы.

 Тел аша ул Туган илгә тугрылыклы, Ватанпәрвәр, намуслы, тәрбияле,һ. Б. сыйфатларга ия булган шәхес тәрбияләргә омтыла.

 Ул татар халкының гаделлек, намуслылык сыйфатларын мактый. Бу сыйфатлар яшләрдә үстерелергә тиеш.” Дөресен сөйләү, дөрес эш итү- кешенң иң уңай сыйфатлары. Дөреслекне яраткан кеше җәмгыятьтә зур хөрмәткә ия була”,- дигән К. Насыйри.

 Ул чор кешеләре наркотиклар, тәмәкен тарту, спиртлы эчемлекләрнең нәрсә икәнен белмәгәннәр. Табигать кануннарына буйсынып, ата- ананың ризалыгын алып яшәгән чорда гади кешенең ни дәрәҗәдә рухи яктан бай, сәламәт икәнен аңлыйсың.

 К. Насыйри да тәмәкенең һәм аракының бала организмына зарарлы булуын күрсәткән. Хәзер мәктәпләрдә, җәмәгать урыннарында тәмәке тарталар, спиртлы эчемлекләр кулланалар, ә бөтен күзәнәкне тереләтә үтерүче наркотиклар турында әйтәсе дә юк. Әйтерсең лә, боларны дөньядан ваз кичкән кешеләр дип уйлыйсың. Ә бәлки, алар дөньяның рәхәтен шулай татып карарга телиләрдер. Юк, бу ялгыш адым. Моны әле алар ахыргача аңлап бетермиләр.
 “ Киләчәктә ата- бабаларыбызның шәҗәрәсен дәвам иттерүчеләр Сез!”,- дип ачы аваз саласы килә.Сәламәт яшәү рәвешен булдыру өчен үзеңдә ихтыяр көчен ныгыту зарур.

К. Насыйри яшәгән чорда эстетик тәрбия бирү бөтенләй диярлек булмаган. Ислам дине музыка тыңлауны тыйган. Шундый шартларда К. Насыйри кешеләргә эстетик тәрбия бирүне, мәктәпләрдә рәсем, җыр, музыка укытырга кирәклекне күтәреп чыккан. 
 Ул физик тәрбия халыкның хәрәкәтле уеннарын, бәйрәмнәрен файдаланырга кирәклеген әйткән.                                                         7
Физик тәрбиянең батырлык, кыюлык, тәвәкәллек, үз сүзендә торучанлык, ихтыяр көче һ. б. сыйфатларны тәрбияләүгә йогынты ясавын К. Насыйри яхшы аңлаган.

 Укучыларның эстетик зәвыгын формалаштыруда әдәби әсәрләрнең дә әһәмияте зур. Насыйри халык әкиятләрен , табышмакларын, мәкальләрен бик уңышлы файдаланган. 

 Җәмгыятьтә уңай якка хәл ителәсе проблемалар бик күп. Мәктәп һәм җәмәгатьчелек тә тәрбия өлкәсендә үз өлешен кертергә тиеш.

 Минем уйлавымча, дөньяны бары тик дин генә коткарачак. Әгәр дә кешелек дөнясы дин кануннары буенча яшәсә, бәлкем бу җәмгыять “ рухи” яктан да, “ физик” яктан да төзекләнер иде. Кешеләр бер- берсенә ихтирамлы, ярдәмчел булсалдар, аларның яшәүләре дә, тереклек итүләре асылына төшенмәүчеләр күп. Бу, әлбәттә, мәңгелек гаиләдәге тәрбиядән килә.
 Кайвакыт шундый гаиләләрне күзәтергә туры килә: алар күбрәк игътибарны баланың ашау – эчүенә, аның киеменә, уеннарына бирә; мәктәпкә кадәр бала туйганчы йөгерергә, көч һәм сәламәтлек тупларга тиеш, мәдәни үсеш мәсьәләсен мәктәп хәл итәр дип  ышаналар.

 Чынлыкта исә, гаиләдә мәдәни тәрбияне мөмкин кадәр иртәрәк башларга кирәк дип әйтү генә аз, бәлки моның өчен гаилә үз карамагындагы мөмкинлекләрдән киң файдаланырга тиеш, ә бу мөмкинлекләр гаиләдә күбрәк тә әле.
 Минемчә, гаиләдә балага мәдәни тәрбия бирү кыен эш түгел.

К. Насыйри да балаларны җәмгыятьтә тәрбияләү ягында булса да, тәрбиядә гаиләнең роленә зур игтибар биргән. Бары тик гаиләдә генә яхшыны яманнан аерырга мөмкин, чөнки ата-ана төрле аңлатмалар нигезендә аны хак юлга бастыра ала. Тәрбия дөрес бирелсә, андый зур фаҗигаләр килеп чыкмас иде дигән фикердә калабыз.

К. Насыйриның тормыш һәм яшәеш турындагы үгет- нәсыйхәтләре бүгенге чор кешесе өчен дә бик актуал булып кала. Һәр кешенең милли үзаңы булганда гына бу “ гариплектән” котылырга мөмкин дип уйлыйм. Аның хезмәтләрендә моны ачык күрергә мөмкин.
                                         III. Йомгак.
  Билгеле булганча, К. Насыйри кечкенәдән үк укуга, язуга сәләтле бала була. Аның бала чагыннан ук иптәшләреннән тырыш, тәртипле, җәмәгать эшләрендә актив катнашуы аерылып торган.

 К. Насыйри гаять күпкырлы талант иясе. Духовное училиеда чирек гасырга якын татар теле укытучысы булып эшли, татар балаларына рус телен укыта.

Ул төрле исемнәргә ия булган зат.

 Бу рәвешле бер вазифадан икенче вазифага күчүен К. Насыйри: “ Мин кая гына барсам да, һаман лидер итеп чыгардылар”,- ди!Аның фәнни- методик хезмәтләре татар әдәбияты укытучыларының һәм укучыларының күңелен сөендереп, яшәргә дәрт өстиләр.

 Реферат язу барышында К. Насыйриның шушындый күпкырлы эшчәнлеге белән кызыксынуым да арта барды. Аеруча тәрбия өлкәсенә караган әсәрләре үзенә җәлеп итте. Аларда төп проблема булып уку- укыту һәм тәрбия мәсьәләләре тора. Аның бу хезмәтләре яшь буынның тәрбияле, белемле һәм сәламәт булып үсүен күз алдында тотып язылганнар. Алар үз вакытында халыкны агарту бурычын үтүгәннәр.

 Бөек галим кешене шәхес булып камилләшүе өчен кешегә тәрбия бирүнең әһәмиятле состав өлешләре генә түгел, ә бәлки тагын ихтыяр, характер, әхлакый сыйфатлар тәрбияләнергә тиешлеген аңлатып яза. 

 Тәрбия эшендә практик эшчәнлеккә җитди игътибар бирүне, хезмәт белән шөгыльләнүне, үз – үзеңне тәрбияләүне дә мөһим бурыч итеп куя. Ә инде кешедә хезмәт күнегүләре булдыру һәм һөнәргә өйрәнү – тәрбиянең иң мөһим һәм әһәмиятле состав өлеше икәнен әйтә. Тәрбиянең иҗтимагый характерда булуына һәм тәрбиянең эшчәнлегенә дә мәгърифәтче җитди әһәмият бирә.

 Гомерен тәрбия эшенә багышлаган тәрбияченең шәхесенә, аның әхлакый йөзенә, аның укыту эшенә, әзерлегенә К. Насыйри зур игътибар бирә. Бөек мәгърифәтченең укыту – тәрбия проблемаларына булган таләпләре мондый: аның фикеренчә, укырга, белем алырга,үзендә әхлак сыйфатлары тәрбияләргә сәләтле булмаган кеше юк. Бары тик уку – укыту һәм тәрбия эшен тиешле дәрәҗәдә оештырырга гына кирәк.

 К.Насыйри һәр кешене шәхес буларак тәрбияләргә һәм кабул итәргә чакыра.

 К. Насыйри балаларны җәмгыятьтә тәрбияләү ягында булса да, тәрбиядә гаиләнең роленә зур игътибар биргән. Бары тик гаиләдә генә яхшыны яманнан аерырга мөмкин, чөнки ата – ана төрле аңлатмалар нигезендә аны хак юлга бастыра ала. Тәрбия дөрес бирелсә, аный зур фаҗигаләр килеп чыкмас иде дигән фикердә калабыз. 

 Каюм Насыйриның тормыш һәм яшәеш турындагы үгет – нәсыйхәтләре бүгенге чор кешесе өчен дә бик актуаль булып кала. Һәр кешенең милли үзаңы булганда гына бу “ гариплектән котылырга мөмкин дип уйлыйм. Аның хезмәтләрендә бу ачык чагыла.

